
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
                                                                  V E N D I M
      Nr. 159 datë 26.12. 2019
PËR
EMËRTIMIN DHE MIRATIMIN E STEMAVE TË DREJTORIVE TË PËRGJITHSHME TË PUNËTORËVE TË QYTETIT DHE QENDRËS EKONOMIKE TË ZHVILLIMIT TË FËMIJËVE, INSTITUCIONE NË VARËSI TË BASHKISË TIRANË
Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronjat “b” dhe “ç”, nenit 33, shkronja “a”, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 113, pika 3, të ligjit nr. 44/2015, “Kodi i Procedurave Administrative i Republikës së Shqipërisë”, me propozim të kryetarit të Bashkisë, Këshilli Bashkiak,
V E N D O S I :
1. Drejtoritë e Përgjithshme Nr. 1, Nr. 2 dhe Nr. 3 të Punëtorëve të Qytetit dhe Qendra Ekonomike e Zhvillimit dhe Edukimit të Fëmijëve, institucione në varësi të Bashkisë Tiranë, të krijuara me aktet përkatëse të miratuara nga Këshilli Bashkiak, të emërtohen si më poshtë:
· Drejtoria e Përgjithshme Nr. 1 e Punëtorëve të Qytetit, emërtohet Drejtoria e Përgjithshme e Pastrimit dhe Gjelbërimit.
· Drejtoria e Përgjithshme Nr. 2 e Punëtorëve të Qytetit, emërtohet Drejtoria e Përgjithshme e Rrugëve dhe Ndriçimit Publik.
· Drejtoria e Përgjithshme  Nr. 3 e Punëtorëve të Qytetit, emërtohet Drejtoria e Përgjithshme e Objekteve Publike.
· Qendra Ekonomike e Zhvillimit dhe Edukimit të Fëmijëve, emërtohet Drejtoria e Përgjithshme e Çerdheve dhe Kopshteve.
2. Miratimin e stemave të reja për institucionet e parashikuara në pikën 1 të këtij vendimi, sipas Aneksit bashkëlidhur dhe pjesë përbërëse e këtij vendimi.
3. Drejtorisë së Përgjithshme të Objekteve Publike t’i shtohet funksioni i menaxhimit të godinave dhe objekteve që janë në pronësi të Bashkisë Tiranë.
4. Funksioni i shtuar në pikën 3 të këtij vendimi, të reflektohet edhe në rregulloren e brendshme të organizimit dhe funksionimit të Drejtorisë së Përgjithshme të Objekteve Publike.
5. Me hyrjen në fuqi të këtij vendimi, çdo referim që aktet e Këshillit Bashkiak apo Kryetarit të Bashkisë bëjnë në emërtimet aktuale të këtyre institucioneve, referenca do të vlerësohet si e bërë në emërtesat e miratuara me këtë vendim.
6.Ngarkohen Drejtoria e Përgjithshme e Pastrimit dhe Gjelbërimit, Drejtoria e Përgjithshme e Rrugëve dhe Ndriçimit Publik, Drejtoria e Përgjithshme e Ndërtesave Publike, Drejtoria e Përgjithshme e Çerdheve dhe Kopshteve, Drejtoria e Përgjithshme e Menaxhimit Financiar dhe Drejtoria e Përgjithshme e Planifikimit Strategjik dhe Burimeve Njerëzore dhe  Drejtoria e Përgjithshme Juridike e Aseteve dhe Licencimit për zbatimin e këtij vendimi.
7.Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.  

